
acabure doroi, (emu) tanggi (jaktin) honin, juwan (juwe) ihan wafi
sarin sarilara de kan amba yamun de tucifi uyun muduri noho aisin i
isede tehe manggi, cooha genehe ambasa niyakiirame hengkileme
acara de, kan ambasa coohalame suilaha ujulaha juwe amban
bakiran, samsika be tebeliyeme acaki seme hendufi kan i hesei
bakiran, samsika jergici tucifi kan de niyakirame hengkileme
tebeliyeme acara de kan inu ishin tebeliyehe, acame wajiha manggi,
amba beile de kan i songkoi acaha, terei sirame hoSoi degelei beile,
ajige taiji, hoSoi erhe cohiir beile de tebeliyeme acaha, cooha genehe
ambasa gemu hengkileme acame wajiha manggi, dahabufi gajiha
juwe minggan niyalma niyakiirame hengkileme acaha, terei sirame
sekei alban benjime hengkileme jihe solon gurun i baldaci sei jergi
ambasa acaha, acame wajiha manggi, ice dahabufi gajiha coohai
niyalma be gemu gabtabufi, amba sarin sarilara de kan bakiran,
samsika juwe amban be hiillafi kan i galai aisin i hiintahan i arki
omibuha, terei sirame emu giisa de emte ejen arafi unggihe ambasa
de omibuha, terei sirame fejergi geren ambasa, dahabufi gajiha
ujulaha ambasa de omibuha sarin wajiha manggi, kan gung de
dosika, tere mudan i cooha de dahabufi gajiha muksike gebungge
niyalma alame, mini mafa ama jalan halame bukiri alin i dade
bulhori omode banjiha, meni bade bithe dangse akd, julgei banjiha
be ulan ulan i gisureme jihengge, tere bulhori omode abkai ilan
sargan jui enggiilen, jenggilen, fekiilen ebiseme jifi, enduri saksaha
benjihe fulgiyan tubihe be fiyanggi sargan jui fekillen bahafi
anggade aSufi bilgade dosifi beye de ofi bokori yongSon be banjiha,
terei hiincihin manju gurun inu, tere bolkori omode Surdeme tanggii
ba, helung giyang ci emu tanggi orin giisin ba bi, minde juwe jui
banjiha manggi, tere bulhori omoci giirime genefi sahaliyan ulai
narhiin gebungge bade tehe bihe seme alaha, tere dain de yabuha

gung be tuwame ilgafi ambasa be wesimbuhengge bakiran sahaliyan

ula de cooha genefi ulai golo be gemu gaiha, baha niyalma be yooni
boigon arafi gajiha, cooha gaifi yabuha sain seme ilaci jergi meiren i
janggin be uju jergi meiren i janggin obufi ni gidaha, jai juwe jergi

nonggifi juwan juwe jergi sirambi %0

jusen gurun i ilan halai niyalma, gurun de ejen tere soorin
temSeme, inenggi dari becendure afandurebe, abkai han safi, ere
facuhiin juSen gurun de emu enduri be unggifi, gurun i ehe facuhiin
be gemu ilibume etefi, gurun de ejen ofi banjikini seme giinifi, emu
enduri be saksahai beye obufi takiirafi unggime, musei ilan sargan
jui bokori alin i dade bisire bulhori omode ebiSeme genehebi, ere
fulgiyan tubihebe gamafi, fiyanggt sargan jui etukude sindafi jio
seme tacibufi unggihe, tere enduri saksahai beye ofi, tere fulgiyan
tubihebe saifi gamafi, fiyanggii sargan jui etukude sindaha, ilan
sargan juse omoi mukeci tucifi, etuku etuki sere de fiyanggii sargan
jui etukui dele fulgiyan tubihe be bahafi hendume, ere ai bihe absi
saikan seme hendufi, etuku eture de giiwa bade sindaci hairame ini
anggade asufi etuku etuki serede, aSuka tubihe bilgade Suwe dosika,
tere tubihe bilgade dosika manggi, beye kuSun ofi wesihun geneki
seci ojorakii ofi, juwe eyun de hendume, gege mini beye wesihun
geneki seci ojorakii kuSun ohobi, bi adarame tutara seme henduhe
manggi, juwe eyun hendume muse lingdan okto jeke, bucere kooli
akikai, si ume joboro, sinde emu fulin ofi, sini beye kuSun ohobi
dere, beye weihuken oho manggi, jai amala jio seme hendufi, juwe
eyun wesihun genehe, tere abkai fulinggai enduri fayangga be

kubulibufi, jusen niyalma beye banjibuha, tere jui inenggi biya jalufi,

banjire erin de banjiha, tere jui abkai fulinggai banjibuha jui ofi,
aniya goidahakii amban oho, tereci jui amban oho manggi, eme jui
de tacibume hendume, simbe juSen gurun de genefi banjikini seme
abka fulinggai banjibuha, jui si juSen gurun de genefi banji, jusen
gurun i niyalma, simbe ainaha niyalma, sini ama eme we, gebu hala
ai seme fonjiha de bokori alin i dade bulgori omoi dalin de banjiha
mini gebu bukori yongSon, mini hala abka ci wasika aisin gioro,
minde ama akii, mini eme abkai ilan sargan jui bihe, eyungge sargan
jui gebu enggulen, jacin sargan jui gebu jenggulen, ilaci sargan jui
gebu fekulen, fekulen de banjihangge bi inu, bi abkai dergi enduri
bihe, mini fayangga be, abkai han fulgiyan tubihe obufi emu enduri
be saksahai beye obufi takiirafi unggifi, bi banjiha seme uttu hendu
seme tacibufi, weihu baifi bufi hendume, si ere weihude tefi gene,
gurun bisire bade isinaha manggi, muke gaijara dogon de jugin bi,
tere dogon i juglin be sahade, dalinde akiinu, tubade gurun bi seme
jui de tacibufi unggihe, abkai fulinggai banjiha jui bukori yongson,
weihude tefi genehei gurun i tubade isinafi, muke gaijara dogon i
jugiin be sabufi birai dalinde tucifi, burga be bukdafi suiha be sujafi
mulan arafi, mulan i dele tefi bisirede, emu niyalma muke ganame
genefi, tere jui be safi ferguweme tuwafi, amasi jifi gurun de ejen
tere soorin tem3eme becenure bade genefi hendume, suwe ubade
becendurebe naka, musei muke gaijara dogon de dembei hojo sain
emu haha jui jifi, suihai sujame, burgai bukdame mulan arafi tehebi,
tere jui musei ere juSen gurun i niyalma waka, abkai niyalma aise
seme alaha manggi, tere becendure bade isaha geren niyalma gemu
tuwaname genefi, tuwaci hojo sain mujangga, tere tuwanaha geren
niyalma fonjime, si ainaha niyalma, wei jui sini hala ai, gebu we
seme fonjiha, bukori yongSon inde ini emei tacibuha gisun be gemu
wacihiyame alaha manggi, tere geren niyalma hendume, ere jui be

yafahan gamara jui waka seme gisurefi, juwe niyalmai gala be ishun

joolame jafafi galai dele tebufi boo de gamafi, ilan halai niyalma
acafi hebdeme, muse gurun de ejen ojoro soorin temsere be nakaki,
erebe tukiyefi, musei gurun de beile obuki, musei non beri gege be,
ede sargan buki seme gisurefi, sargan bufi ceni geren i dele terebe
ejen obuha, bukori alin i dade, bulkori omoi dalinde banjiha bukori
yongSon, omohoi bigan, odoli hecen de tefi, facuhlin manju gurun de

beile ofi banjiha. 2

